
Akronimu

CDD         	 Community Driven Development
EIP  	      	 Ekipa Implementasaun Programa
EJS  		 Ekipa Jestaun Suku 
EOM         	Ekipa Operasaun no Manutensaun
FDCH       	 Fundus Dezenvolvementu Capital Humano
FS            	 Fasilitador Suku
HANDS	 Halimar Aprende Deskobre no Susesu 
JIS           	 Jéneru no Inkluzaun Sosial
KPA          	Komisaun Planeamentu no Akontabilidade
KTT		  Komite Kordenasaun Téknika
MAE         	 Ministériu Administrasaun Estatál 
MIS          	 Management Information System (Sistema Jestaun 
                	 Informasaun)
OPS	 	 Ofisiais Polísia Suku
PNDS       	 Programa Nasionál Dezenvolvimentu Suku
PNDS-SP 	 Programa Apoiu PNDS 
PTK           Padraun Tekniku Konstrusaun 
PREB        Programa Retornu Ekonómia Baziku

Sumariu Ezekutivu
Relatóriu ida ne’e hanesan relatóriu Durante 10 trimestre ne’ebé kobre implementasaun atividades 
PNDS husi fulan Janeiru too Marsu 2019. Relatóriu Programa Nasionál Dezenvolvimentu Suku 
(PNDS) halo hodi submete ba iha Ministériu Administrasaun Estatál hodi aktualiza rezultadu ne’ebé 
mak atinji durante 10 trimestre tuir Planu Asaun Anual 2019. Rezultadu implementasaun PNDS xave 
sira mak hanesan:

Progresu Ezekusaun Orsamentu PNDS  

Ba tinan 2019 Governu Timor-Leste liu husi Ministériu Administrasaun Estatál aloka Orsamentu 
Geral Do Estado (OGE) 2019 ba PNDS liu husi rubrika bens no servisu, tranferensia publika no 
kapital minor ho montante $ 9,972,706.00 no gastus atinji ona 4,430,095.80 (44%). Detalhu mak 
hanesan tuir mai ne’e:
Tabela 1. Gastus Orsamentu PNDS tuir Kategoria 10 Trimestre 2019

Fontes Informsaun husi Finansa MAE.

Progresu Gastus Subsídiu Operasionál no Infraestrutura Suku

Progresu gastus subsídiu operasionál no infraestrutura Suku husi tinan orsamentu 2019 durante 
Durante 10 trimestre 2019 tuir faze mak hanesan tuir mai:
Subsídiu Infraestrutura Suku 201

Subsídiu Infraestrutura Suku 452

Totál Prioridade ba Tinan 2019

Uma Ofisias Polísia Suku (OPS)
Hari’i ona uma Ofisias Polísia Suku (OPS) hamutuk uma 14 no halo ona enkontru avaliasaun finál iha 
dia 19 Fevreiru 2019 iha Salaun Laline CNE. Partisipa iha enkontru refere mak Vise Ministru MAE, 
Komandante Geral PNDS, Embaxadora Nova Zelándia no totál partisipante hamutuk ema nain 100.

Fatin Halimar
Hari’i ona Fatin Halimar 26 iha Fatin Pre-Eskolar no halo ona enkontru avaliasaun finál iha dia 7 
Marsu 2019 ne’ebé mak partisipa husi Diretores husi PNDS no Diretores husi Ministériu Edukasaun 
no totál partisipante hamutuk ema 50.

Treinamentu
Orsamentu husi Governu Timor-Leste (FDCH) ba Funsionáriu PNDS 
Iha tinan 2019 Sekretariadu Tekniku Programa Nasionál Dezenvolvimentu Suku (ST-PNDS) hetan 
apoiu husi Guvernu Timor-Leste liu husi FDCH, hodi aloka orsamentu hamutuk $ 50,000.00 ba 
atividades kapasitasaun.

Treinamentu ba Ekipa Jestaun Suku (EJS)

PNDS fo treinamentu ba Ekipa Jestaun Suku ho totál partisipante hamutuk 71 kompostu husi mane 
52 no feto 19.

Progresu Igualidade Jéneru no Inklusaun Sosiál (JIS)
Fináliza no aprezenta ona materia treinamentu JIS ba sosiálizasaun, partisipa iha atividades 
sosiálizasaun, kolekta dadus bazeia ba agregadu jéneru no inkluzaun sosiál liu husi MIS, partisipa 
iha atividade Selebrasaun Loron Feto Internasionál nian iha Munisípiu Dili no Liquica no realiza ona 
radio talk show iha Munisípiu rua - Liquica no Ermera.

1. Introdusaun
Planu Estratejiku Dezenvolvimentu Nasionál (2011-2030) identifika prioridade dezenvolvimentu 
sosiál no ekonómiku nian. Atu atinji metas ida ne’e Governu Timor-Leste defini Programa Nasionál 
Dezenvolvimentu Suku (PNDS) sai hanesan mekanismu nasionál hodi bele aselera dezenvolvimentu 
iha territorial Timor-Leste tomak.

Governu Timor-Leste iha tinan 2019, liu husi Ministériu Administrasaun Estatál aloka Orsamentu 
Geral Do Estado (OGE) 2019 ba PNDS liu husi rubrika bens de servisu, tranferensia publika no kapital 
minor ho montante $ 9,972,706.00 no gastus atinji ona 4,430,095.80 (44%) durante 10 trimestre.

Bele hare esplikasaun detailu hanesan iha tabela tuir mai:

Tabela 1. Gastus Orsamentu PNDS Tuir Kategoria 10 Trimestre 2019

Fontes Informsaun husi Finansa. 

Atividade adisional ne’ebé mak PNDS hala’o durante 10 trimestre ne’e mak halo monitorizasaun 
ba implementa projetu pilotu fatin-halimar (playground) ba pre-eskolar hamutuk 26. PNDS mos 
prepara ona matadalan ba implementasaun Programa Retornu Ekonómiku Báziku (PREB) no 
halo koordenasaun ho parseiru sira hanesan Ministériu Agrikultura e Peskas no Sekretaria Estadu 
Kooperativas ba implementasaun PREB.

2. Rezultadu Implementasaun PNDS 10 Trimestre 2019
PNDS iha rezultadu prinsipál 5 (haree anexu 2) ne’ebé mak presija atinji liu husi atividade sira ne’ebé 
mak defini husi programa. Tuir mai esplikasaun detaillu kona-ba rezultadu implementsaun husi fulan 
Janeiru - Marsu 2019, tuir Planu Asaun Anual PNDS 2019.

2.1 Hametin PNDS nia Sistema, Prosesu no Prosedimentu

Atividade 1.1: Alokasaun Subsídiu ba Suku
Ba tinan ida ne’e PNDS hetan alokasaun ba subsídiu suku ho montante hamutuk $ 9,566,590.00. 
Ba subsídiu Operasionál ba suku 452 no subsídiu infraestrutura hamutuk suku 201 hodi implementa 
programa tuir prioridade sira ne’ebé mak defini ona husi suku sira refere. Detailu hare’e iha kraik:

Subsídiu Operasionál Suku 452:

Subsídiu Infraestrutura Suku 201: Hatama deit Faze 3 Siklu 2

Atividade 1.2: Preparasaun ba Treinamentu
Sekretariadu Nasionál PNDS halo ona preparasaun modul ba treinamentu Sosiál, teknik no finansas 
ba implementasaun aktividade Fase 3 Siklu 2. Materia treinamentu sosiál hanesan inklusaun 
jenéru, inklusaun sosiál no defisiénia. Materia treinamentu tékniku mak hanesan definisaun projetu, 
rehabilitasaun, ekstensaun no kontrusaun, deskrisaun projetu, benefisáriu projetu, alterasaun no 
adisionál projetu. Materia treinamentu finansas mak aprovisionamentu no metodu pagamentu 
insentivu ba EJS.

Preparasaun Materia Treinamentu ba Fase 3 Siklu 2.

Atividade 1.3: Rejistu no Rezolve Keixa
Durante periode ida ne’e Ekipa Jestaun Keixa iha Sekretariadu PNDS Nasionál seidauk simu keixa 
foun husi komunidade. Ekipa Jestaun Keixa servisu hamutuk ekipa hodi prepara no hare fila fali 
kona-ba sistema registu keixa.

Sistema Jestaun Informasaun (MIS) no Informasaun Teknologia (IT) PNDS
PNDS liu husi Kontabilista, Enjineriu no Ofisiál MIS iha Munisípiu hamutuk 34 pesoas mak hatama 
dadus ba iha sistema jestaun informasaun kona-ba progresu fisiku, finansa no partisipasaun 
komunidade husi atividade PNDS. PNDS Nasionál halo aktualizasaun kona-ba sistema utilizasaun 
dadus no hare kona-ba rezultadu Nasionál hodi produs relatóriu.

Durante trimestre ida ne’e mos, IT Nasionál PNDS halo instalasaun rak servedor no monta Synology 
ba MIS data centre iha Munisípius 12 inklui RAEOA hodi garante estabilidade koneksaun no dadus 
hotu ne’ebé mak seguru iha server ST-PNDS hodi fo apoiu nafatin servisu iha PNDS iha nível 
Nasionál no Munisípiu ho efikas no efisiensia.

2.2 Hasa’e Partisipasaun no Kapasitasaun Komunidade sira

Atividade 2.1: Kapasitasaun ba Membrus Ekipa Jestaun Suku no Komunidade
Durante fulan Janeiru – Marsu 2019 ekipa PNDS fornese treinamentu ba membru Ekipa Jestaun 
Suku no komunidade hamutuk 71 ne’ebé kompostu husi mane 52 no feto 19 .

Atividade 2.2: Partisipasaun Feto iha Atividade PNDS
Partisipasaun komunidade hamutuk ema nain 1,591 partisipa iha atividade PNDS iha nível suku, liu-
liu atividade enkontru akontabilidade finál no sosiálizasaun ba suku foun sira. Husi totál partisipante 
ne’e, 517 ka 32% mak feto.

PNDS realiza atividade sosiálizasaun nível suku iha 202 sukus. Sosiálizasaun halao hodi informa 
fila fali ba komunidade, parseiru no seitores relevantes sira kona- ba mudansa husi matadalan 
implementasaun PNDS ba faze 3 siklu 2. Sosiálizasaun hetan partisipasaun husi Administrador 
Postu, Xefe Suku, membru Konsellu Suku, seitores relevantes, NGO lokal, Ekipa Jestaun Suku, no 
komunidade sira.

Atividade Sosiálizasaun

Partisipasaun komunidade iha sosiálizasaun nível Suku Fase 3 Siklu 2.

2.3 Infraestrutura ho Kualidade Di’ak Hari’i no Mantein Ona Husi Komunidade

Atividade 3.1: Kualidade Tekniku Projeitu PNDS
PNDS Nasionál simu ona lista prioridade husi 12 Munisípius inklui RAEOA. Ekipa Tékniku mos halo ona 
reverifikasaun ba lista prioridades hirak ne’ebé mak submete ona husi 12 Munisípius no RAEOA. Rezultadu 
husi verifikasaun mak hatudu katak totál prioridade 406 mak prienxe rekejitus no tuir matadalan PNDS ne’ebé 
mak iha posibilidade atu implementa iha tinan ida ne’e ba Faze 3 Siklu 2 ba sukus 201.

Atividade 3.2: Survey ba Projeitu PNDS
PNDS halo akompañamentu iha 201 sukus hodi fasilita komunidade no Ekipa Jestaun Suku halo 
reverifika ba lista prioridade komunidade sira ne’ebé mak hatama ona iha tinan hirak liu ba. Ekipa 
mos apoiu komunidade hodi halo survei no prepara dezeñu ba fatin projetus sira ne’ebé mak defini 
ona husi komunidade.

Survei Projetus Sistema Be’e Mos Grafitasaun iha Postu Administrativu Maucatar, Munisipiu Covalima

2.4 Hametin Kordenasaun no Komunikasaun

Atividade 4.1: Enkontru Koordenasan External
Enkontru PNDS ho DNIE Ministériu Edukasaun, Juventude e Desporto
PNDS ho Dirasaun Nasionál Infraestruras Edukasaun iha Ministériu Edukasaun, Juventude e 
Desporto iha 10 trimestre 2019 realiza enkontru kordenasaun téknika kona-ba implementasaun 
projetus husi Ministériu Edukasaun ne’ebé mak sei implementa tuir politika no matadalan PNDS. Iha 
enkontru hirak ne’e deskuti kona-ba lista eskola prioridades projetu 2019, prepara Memorandum de 
Intedementu entre Ministéru Administrasaun Estatál ho Ministéru Edukasaun, estabelese Komisaun 
Koordenasaun Téknika (KTT), preparasaun ba Planu no Orsamentu (BoQ) ba implementasaun 
projetus refere.

Enkontru PNDS ho DNIE ba Implementasaun Projetu Edukasaun.

Atividade 4.2: Enkontru Koordenasaun Internal
Trimestre ida ne’e Sekretariadu PNDS realiza enkontru koordenasaun nasionál dala ida. Enkontru 
koordenasaun ne’e hodi atualiza progresu no rezultadu implementasaun iha terenu. Alende ne’e mos 
halo diskusaun ba preparasaun ba implementasaun faze 3 siklu 2. Ajenda ba enkontru kordenasaun 
regular ne’e mak hanesan orariu implementasaun, sosiálizasaun suku, mudansa implementasaun, 
identifikasaun EJS, verifikasaun projetus, identifikasaun forsa trabalho, orariu treinamentu, prosesu 
jestaun manutensaun motorizadas no alokasaun orsamentu PNDS ba tinan 2019.

Enkontru realiza Iha dia 8 Marsu 2019 no hetan partisipasaun husi Diretora Nasionál PNDS, Diretores 
Delegasaun Munisípiu, Xefe Unidades, Xefe Departementus, funsionáriu Nasionál, Asesor Nasionál 
no Internasionál PNDS-SP hamutuk ema nain 30.

Enkontru Nasionál iha Fulan Marsu, Joào Paulo II.

2.5 Igualdade Jéneru no Inkluzaun Sosiál (JIS) Integradu iha PNDS

Atividade 5.1: Planu Asaun Annual Jéneru no Inklusaun Sosiál (JIS)
ProgresuimplementasaunatividadesJIStuirplanuanuálnianba10 trimestre(Janeiru–Marsu 2019) nian, 
atinji ona 17% husi atividades 30 ne’ebé estipula ona iha PAAJIS 2018/2019 nian. Atividades sira 
ne’ebé implementa ona hanesan tuir mai ne’e: Fináliza Materia Treinamentu JIS ba sosiálizasaun 
no halo aprezentasaun iha enkontru kordenasaun Nasionál. Materia ne’e distribui ona Munisípiu to’o 
Postu hodi utiliza ba prosesu Sosiálizasaun ba implementasaun PNDS faze 3 silku 2.

Fináliza lalaok priénxe formatu sosiál nian. Lalaok ne’e prepara deit ba formatu balun hanesan 
lista prezensa, SF 1.1: Minutas Enkontru, SF 1.2: Minutas Enkontru Kontribuisaun Komunidade; 
SF 1.3: Minutas Enkontru Elisaun EJS, SF 2.3: Lista Prioridades Suku, SF 4.1: Minutas Enkontru 
Akuntabilidade no SF 4.2: Atividades Relatóriu Sumariu hodi bele akumula lolos dadus desagregadu. 

Atividades seluk ne’ebé konsege implementa mak kontinua hala’o tan radio talk show iha Munisípiu 
rua (2) hanesan: Liquica no Ermera. Durante prosesu implementasaun talk show ne’e, iha Munisípiu 
Liquica Pontu Fokal Jéneru no Inkluzaun Sosiál Munisípiu (PFJISM) mak lidera rasik talk show ne’e 
no sai hanesan moderador no orador sira mai husi membru EJS feto ida (Xefe EIP) husi Suku Dato 
no ema ho defisiénsia ida (mane) hanesan trabalhador PNDS nian husi Suku Gugleur. Atividade 
talk show akontese mos iha Munisípiu Ermera, iha momento ne’eba, Pontu Fokal Jéneru Inklusaun 
Sosiál Munisípiu Ermera mak sai moderador no oradór. Nain rua mai husi EJS feto ida (Tezoreiro 
EIP) husi Suku Ducurai no oradór seluk mos hanesan EJS ema ho defisiénsia matan no Presidente 
KPA husi Suku Coilate- Letelo.

Orador nain hirak ne’ebé involve a’an iha Radio talk show, durante ne’e involve an ativamente iha 
atividades implementasun PNDS iha sira nia suku no hetan ona treinamentu kona ba oinsa kolia iha 
publiku husi PNDS.



Relatóriu 10 Trimestre | PNDS |  2019

Pagina 15HAMUTUK ITA DEZENVOLVE NASAUN

Radio Talk Show Munisípiu Liquica.

Selebrasaun Loron Mundial Feto.

Alende atividades xave sira iha leten, ekipa sosiál mos partisipa iha Selebrasaun Loron Mundial 
Feto nian ne’ebé organiza husi SEII, Ministériu Obras Publiku no servisu hamutuk ho agensia 
dezenvolvementu sira hanesan UN Women no TOMAK; ne’ebé halao iha dia 4 de Marsu 2019 iha 
Delta Nova Comoro. Iha eventu ne’e, Sra. Vitoria Gomes nudar Pontu Fokal Nasionál ba Jéneru 
no Inkluzaun Sosiál nian, reprezenta Diretora PNDS hodi hato’o mos intervensaun ho topiku: 
Dezenvolvementu no Infrastrutura Responsivu ba Jéneru iha Timor-Leste. Sra Vitoria foku liu 
iha komprimisiu PNDS nian iha envolvementu feto no ema ho defisiénsia iha PNDS no progresu 
atinjimentu PNDS nian ba involve sira iha PNDS.

2.6 Atividade Adisional
2.6.1 Uma ba Ofisias Polísia Suku (OPS)

Baseia ba akordu paraseria teknik entre PNTL, PNDS no NZ-MFAT maka Governu Nova Zelándia 
liu husi nia embaxada iha Timor-Leste aloka orsamentu ho motante $ 488,691.20 hodi konstrui 
programa pilotu Uma Ofisiais Polisia Suku (OPS) hamutuk 14 (Sanulu Resin Haat) iha 12 Munisípiu 
no REAEO. Iha periode trimestre ida ne’e, konstrusaun uma OPS fináliza ona no mos halo ona 
enkontru avaliasaun finál entre PNDS, PNTL no Embaxada Nova Zelándia. Iha enkontru avaliasaun 
finál ne’e iha diskusaun no rekomendasaun ne’ebé persija hadia mak hanesan kualidade projetu, 
orsamentu operasionál, hadia aprovisionamento, utilizasaun osan restu no kestaun tekniku seluk 
tan.

Enkontru ne’e loke husi Vise Ministru MAE, no partisipa husi Embaixadora Nova Zelándia, 
Komandante Jeral PNTL, Diretora PNDS, Diretor PNDS Munisípiu no RAEOA, funsionáriu PNDS 
Nasionál no Asesor Nasionál no Internasionál PNDS-SP.

Intervensaun Embasadora Nova Zelándia iha Ekontru Avaliasaun Finál ba Implementasaun Programa Pilotu Uma 
OPS, Salaun Laline CNE, Dili.

2.6.2 Fatin Halimar (Playgrounds)

Enkontru Avaliazasaun Finál ba Projetu Fatin Halimar.

Iha tinan 2016, PNDS ho Ministéru Administrasaun Estatál ho Ministéru Edukasaun asina akordu ba 
implementasaun fatin halimar (playground) iha Pre-Eskolar 150 tuir sistema, mekanismu tuir prosesu 
PNDS nian. Maibe iha fase dahuluk, poin implemeta fatin halimar (playground) iha Pre-Eskolar 26 
ho alokasaun $ 94,487.00, fahe ba infraestrutura $79,372.00, ba operasionál suku $ 11,020.00 no 
ba Operasionál ST- PNDS $ 4,095.00. Implemetasaun fatin halimar (playground) iha Pre-Eskolar 26 
ne’e finansia husi Governu Nova Zelándia liu husi nia embaxada iha Timor-Leste no hetan asistensia 
tékniku husi HANDS.

Iha trimester ida ne’e, implemetasaun fatin halimar (playground) iha Pre-Eskolar 26 ne’e fináliza ona 
ho kualidade ne’ebé diak. Iha fulan Marsu 2019, halo ona avaliasaun nasionál implementasaun fatin 
halimar ne’ebé hetan apresisaun husi parte hotu. Partisipa iha avaliasaun nasionál implementasaun 
fatin halimar ne’e mak Diretor Jeral Kooperativa Ministériu Edukasaun, reprezentante husi 
HANDS, reprezentante Diretor Nasionál PNDS, Diretor Delegasaun Munisípiu 12 no RAEOA, Xefe 
Departementu, Funsionáriu PNDS Nasionál no Asesor Nasionál no Internasionál PNDS-SP.

2.6.3 Programa Retornu Ekonómika Baziku (PREB)
Iha tinan 2019 implementasaun atividade PREB pilotú kontinua lao iha Suku Pílotu 3; hanesan 
Vaviquinia (Liquica), Lalawa (Covalima) no Laubuno (Ermera). Atividade PREB hanesan inísiativa husi 
komunidade iha suku sira ne’e rasik. PNDS kopera ho parseirus relevantes apoiu implementasaun 
atividade PREB pilotú iha suku 3 ne’e hahu 2018.

Iha ona koperasaun ho Ministériu do Komersiú Industría (MCI) - Sek. Estadu Kooperativa atu servisu 
hamutuk ho PNDS hodi apoiu komunidade iha Suku pilotu ba kapasitasaun sira hanesan jestaun 
kooperativa, jestaun lideransa no prosesamentu aihan baseia ba potensialidade produsaun. Kopera 
mos ho Sek. Estadu Kooperativa no Minisiteríu Agrikultúra no Peskas kuda produtu Batar Ai-naruk 
(Sorghum) no fasilita assesu merkadu hodi liga ba kompánia seitor privadu sira no Sentru Logisticá 
Nasionál (CLN) ba produsaun hirak ne’e.

PNDS liu husi ekipa PREB dezenvolve ona Matadalan Implementasaun atividade Retornú Ekonómia 
basikú. PREB nia prioridae mak hanesan uma bainaka, uma matak, mini merkadu no armajen 
agrikula suku. Atu implementa prioridade sira ne’e presiza estudu viabilidade ekonómiku ida ne’ebé 
klean molok implementa. Atividade PREB seidauk implementa iha PNDS Fase III Siklu II iha 2019 
no iha posibilidade implementa iha 2020 tuir rekomendasaun husi estudu viabilidade ekonómiku ida 
ne’ebé sei halo iha tinan ida ne’e.

3. Konklusaun
Relatóriu ida ne’e aktualiza liu ba rezultadu implementasaun PNDS ne’ebé kobre fulan Janeiru-
Marsu 2019 uza Orsamentu Geral Do Estado (OGE) 2019 . Ba 10 trimestre ida ne’e hanesan 
periodu preparasaun ba implementasaun Faze 3 Siklu 2 ba sukus 201. Atividades seluk hanesan 
preparasaun ba implementasaun Fatin Halimar, no Programa Retornu Ekonómiku Báziku.

Rezultadu implementasaun PNDS durante periodu ida ne’e konklui katak:
•	 Alokasaun Orsamentu Geral Do Estado (OGE) 2019 ba PNDS ho montante $ 9,972,706.00 

gastus $ 4,430,095.80 ou atinji 44%;
•	  Pedidu transferensia subsídiu ba konta bankaria sukus;
•	  Fo treinamentu ba Ekipa Jestau Suku hamutuk 71;
•	 Orsamentu ba treinamentu alokadu husi FDCH ho montante $ 50,000.00;
•	 Kontinua fo apoiu ba 13 Munisípiu hodi ajuda no hatama dadus PNDS iha MIS;
•	 Halo ona enkontru avaliasaun finál ba uma OPS 14;
•	 Halo ona enkontru avaliasaun finál ba Fatin Halimar (playground) iha Pre-eskolár hamutuk 26;
•	 Kontinua halo enkontru koordenasaun ho seitores relevantes;
•	 Hato’o ona intervensaun ho topiku Dezenvolvementu no Infrastrutur Responsivu ba Jeneru iha 

Timor-Leste Selebrasaun Loron Mundial Feto;
•	 Halo ona enkontru kordenasaun kona-ba implementasaun programa Fase 3 Siklu 2;
•	 Halo aprezentasaun ba matadalan ba implementasaun Progrma Returnu Ekonómia Basiku 

(PREB).

PNDS kontinua hadia kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha suku hotu.

Planu 20 Trimestre (April – Junhu) 2019

4. Anexu
1) Enkuadramentu PNDS
2) Relátoriu Planu Asaun Anual 10 Trimestre 2019

Anexu 1: Enkuadramentu Programa Nasionál Dezenvolvimentu Suku



Pagina 24 HAMUTUK ITA DEZENVOLVE NASAUN

Relatóriu 10 Trimestre | PNDS |  2019



Relatóriu 10 Trimestre | PNDS |  2019

Pagina 25HAMUTUK ITA DEZENVOLVE NASAUN

Anexu 2: Relátoriu Planu Asaun Anual ba 10 Trimestre 2019

Sekretariadu PNDS : 
E-mail		  : info@pnds.gov.tl
Website	 : www.pnds.gov.tl


